
 FRÉTTIR ÚR FÉLAGSSTARFINU 
HÁDEGISFUNDUR 
Á hádegisfund s.l. fimmtudag mættu 14 manns. Góður rómur var gerður að fyrirlestri Ragnheiðar: Að hefja handleiðslu að námi loknu. Ragnheiður var opin og hreinskilin og ræddi vangaveltur og reynslu hins óreynda handleiðara sem hefur nýlokið námi og er að hefja starf sem handleiðari. Orð hennar hittu marga fundargesti og urðu miklar umræður. Bæði var rætt um ýmis hagnýt atriði varðandi handleiðslu og handleiðslusamninginn T.d. var rætt um mismunandi sjónarmið vinnuveitanda og þess starfsmanns sem óskar eftir handleiðslu – eða er “sendur” í handleiðslu. Einnig var rætt um ýmislegt sem upp getur komið í handleiðslunni og kemur sterkt við tilfinningar handleiðarans. 

HUGMYND AÐ NÁMSKEIÐI 
Upp kom fyrirspurn frá fundargesti á hádegisfundinum hvort þeir sem hefðu verið í handleiðslunáminu sem lauk s.l. vor hefðu fengið mikla fræðslu um hóphandleiðslu. Því var til svarað að það hefði ekki verið mikið fjallað um það atriði. Út frá því spunnust miklar umræður um hópa og reynslu handleiðara af hópum og kom fram ábending þess efnis til félagsins að næsta námskeið yrði helgað hóphandleiðslu. Umsjónarmanni Fréttabréfsins þykir þetta hin besta ábending og beinir því til félagsmanna að íhuga hvern eða hverja þeir þekkja af sérfræðingum – hér á landi eða erlendis – sem hafa sérþekkingu á sviði hóphandleiðslu og koma þeirri vitneskju til Fræðslunefndar handís. Í henni eru: 

Elísabet (eline@kopavogur.is), Vilborg (vilborgu@landspitali.is),

Ingibjörg (ingibjas@landspitali.is) og Jórunn (vorverk@isholf.is) 
Næsti hádegisfundur verður fimmtudaginn 8. febrúar á sama stað og sama tíma.

Þá mun Kolbrún hafa framsögu. Efni Kolbrúnar verður kynnt síðar.

Setningin sem ég óskaði eftir tillögum að þýðingu á hefur verið félagsmönnum mikil áskorun. Í síðasta Fréttabréfi birti ég 4 tillögur að þýðingu. Nú hefur borist ein enn: 
Leggið ykkar af mörkum svo aðrir fái notið þeirrar tilfinningar og upplifunar að vera meðtekin af virðingu og tillitssemi. 

Tillögubankanum hefur alls ekki verið lokað svo sendið endilega inn ykkar hugmynd að þýðingu. 

 

